
	Agendwm 6.1




	Polisi a Gweithdrefnau Gweithredu yn erbyn Bwlio




1.
Am beth mae hyn yn sôn?

1.1
Mae Deddf Addysg ac Arolygiadau 2006, a gafodd Gydsyniad Brenhinol ar 8fed Tachwedd yn rhoi dyletswydd newydd ar gyrff llywodraethu pob ysgol yng Nghymru a Lloegr i ”…hyrwyddo lles y disgyblion sydd yn eu hysgolion”.

1.2
Yng Nghymru, mae lles plant, yn ôl diffiniad Adran 25 (2) Deddf Plant 2004, yn ymwneud â: 

(a)
iechyd corfforol, iechyd y meddwl a lles teimladol;

(b)
arbed rhag niwed ac esgeulustod;

(c)
addysg, hyfforddiant a hamdden;

(d)
eu cyfraniad i gymdeithas;

(e)
lles cymdeithasol ac economaidd.

1.3
Mae mynd i’r afael â thrafferthion bwlio yn ysgolion Rhondda Cynon Taf yn gam hanfodol i ofalu am les ein pobl ifainc ni.

1.4
Mae’r ddeddf newydd yn mynnu, hefyd, bod cyrff llywodraethu’n gofalu “.. dilyn polisïau ar gyfer hyrwyddo ymddygiad da a disgyblaeth y plant”.

1.5
Mae gofyn hefyd, yn rhan o’r broses yma, am weithredu fel bod anogaeth i ymddygiad da a pharch tuag at eraill ac “…yn benodol, atal pob math o arferion bwlio ymhlith disgyblion…”
2.
Diffiniad o Fwlio

2.1
Yn ei arweiniad i ysgolion ar fater mynd i’r afael â thrafferthion bwlio, mae Llywodraeth Cynulliad Cymru’n diffinio bwlio yn y termau hyn:

“Rhywun sy’n peri loes i un arall o fwriad, lle bo grym anghyfartal yn y berthynas.  Fel arfer mae’r ymddygiad yn digwydd dro ar ôl tro ac yn parhau dros gyfnod, er bod modd i ymosodiadau unwaith ac am byth adael ôl andwyol ar y dioddefwr, a’i adael mewn braw ac yn pryderu y gallai ddigwydd eto.’

Parchu Eraill: Arweiniad ynghylch Gwrth-Fwlio (LlCC Medi 2003)

2.2
Loes a phoen meddwl i’r dioddefwr ydy canlyniadau bwlio. Mae modd iddo fod yn un o’r mathau canlynol:

· emosiynol (bod yn anghyfeillgar, cau allan, nychu); 

· corfforol (gwthio, cicio, taro, taflu dyrnau neu ddefnyddio trais);

· hiliol (gwatwar hil, graffiti, ystumiau);

· rhywiol (cyffwrdd digymell neu sylwadau anweddus);

· ofn gwrywgydwyr (am y rheswm hynny, neu ganolbwyntio ar fater tueddiad rhywiol);

· geiriol (galw enwau, gwatwar, taenu straeon, bigitian); a

· cyfrifiadurol (pob cylch ar y rhyngrwyd, h.y. ebost, rhyngrwyd, camddefnyddio sgyrsfan; galwadau a negeseuon testun ar ffôn ar y lôn; a chamddefnyddio technoleg berthynol, e.e. cyfleusterau camera, fideo).

2.3
Mae modd i fwlio ddigwydd ar bob lefel. 

3.
Y cyd-destun lleol

3.1
Mae bwlio’n thema drawsffiniol sy’n ateb gofynion blaenoriaethau allweddol nifer o gynlluniau strategol yn Rhondda Cynon Taf (Cynllun Cymunedau; Cynllun Addysg Atodol 2006; Cynllun Strategol Cymunedau Diogel 2005-2008; Strategaeth Iechyd, Cymdeithasol, Gofal a Lles 2005-2006).

3.2
Yn ystod Tymor yr Haf 2006 comisiynodd Cyfarwyddwr Materion Cynnal a Gwella’r Ysgolion adroddiad ar gyfer ymgynghori (‘Addysg mewn Perthynas â Bwlio yn Rhondda Cynon Taf 2006’).  Y nod oedd oedd cael golwg gyffredinol ar yr amgyffred o fwlio yn Rhondda Cynon Taf ac o’r ymateb i’r pwnc. (Gweler paragraff 5, isod, i gael manylion ynghylch dod o hyd i’r adroddiad).

3.3
Yn ôl y dystiolaeth yn yr adroddiad, er bod ‘…cryn weithgaredd yn ysgolion a gwasanaeth ieuenctid Rhondda Cynon Taf o ran mynd i’r afael â materion bwlio’, a llawer enghraifft o ‘….arferion arloesol, cymdeithasol gynhwysol…’,  mae yma hefyd ‘…nifer o anghenion ynghylch datblygu...’ gan gynnwys angen sy’n dod i’r amlwg ynghylch meithrin cysylltiadau rhwng ysgolion a rhieni. 

3.4
I ddechrau mynd i’r afael â rhai o’r argymhellion yn yr adroddiad, aeth yr AALl yn gyfrifol am gynhadledd yn ystod Tachwedd 2006 i gynyddu ymwybyddiaeth ynghylch Wythnos Genedlaethol Ymwybyddiaeth o Faterion Bwlio, i roi cyhoeddusrwydd i enghreifftiau o arfer dda yn Rhondda Cynon Taf ac i hyrwyddo’r gwasanaethau a’r adnoddau sydd ar gael. 

3.5
Penododd yr AALl ‘Swyddog Gwrth-Fwlio’ i hyrwyddo arweiniad LlCC ymhlith yr ysgolion ac i gynnig cymorth gyda diweddaru, neu lunio, polisïau sy’n ateb y safonau gofynnol.  Fe fydd y swyddog yn lledaenu’r wybodaeth yn sgîl y broses ymgynghori ac yn dosbarthu cyfeirlyfr o wasanaethau, dolennau cyswllt defnyddiol ac adnoddau ar fater mynd i’r afael â phwnc bwlio, fesul clwstwr o ysgolion, yn ystod Gwanwyn 2007.

4.
Beth ddylai’r cyrff llywodraethu’i wneud yn awr?

4.1
Mae cylchlythyr LlCC, ‘Parchu Eraill’ wedi cadarnhau, eisoes, bod ..“Rhaid i benaethiaid ysgolion a chyrff llywodraethu, yn ôl y gyfraith, fod â pholisi ar gyfer atal pob math o fwlio ymhlith disgyblion.”  Dywed, hefyd, bod angen i’r polisïau hynny barchu gofynion:

· Deddf Iawnderau Dynol 1998;

· Deddf Cyslltiadau Hiliol (Diwygio) 2000;  a

· Deddf Gwahaniaethau ar Sail Anabledd Rhan 4 (fel y’i newidiwyd gan Ddeddf Anghenion ac Anabledd Addysgol 2001).

4.2
Argymhellwn fod pob corff llywodraethu’n adolygu’i bolisi a’i weithdrefnau ar weithredu yn erbyn bwlio i ofalu’i fod yn effeithiol ac yn parchu canllawiau LlCC.

4.3
Yn Atodiad 1, fe welwch chi fframwaith ar gyfer adolygu polisïau’r ysgol yn erbyn bwlio.  Mae’n cymryd i ystyriaeth ganllawiau Llywodraeth Cynulliad Cymru a sylwadau’r ddogfen ‘An Evaluation of Anti-Bullying Policies in Schools in Wales – Final Report’ gan Ysgol y Gwyddorau Cymdeithasol, Prifysgol Caerdydd, Ionawr 2006.

4.4
Pan fyddwch chi’n adolygu’r polisïau a’r gweithdrefnau, mae hi’n bwysig ymgynghori â chymuned yr ysgol gyfan a rhoi iddi’i rhan yn y broses.

 5.
Ffynonellau Cymorth a Chefnogaeth

5.1 Am ragor o wybodaeth ynglŷn â hyn o fater, mae modd ichi gysylltu â Mrs Jayne Jones, Swyddog Gwrth-Fwlio’r AALL yn Nhŷ Trevithick,
5.2 Mae ystod eang o ddeunyddiau ar gael i brifathrawon a llywodraethwyr a fydd yn gymorth ynglŷn â mynd i’r afael â’r mater yn eu hysgolion.

5.2
Rhestrwn rai o’r adnoddau pwysicaf isod.

‘Parchu Eraill’ Arweiniad ynghylch Gwrth-Fwlio, Cylchlythyr 23/2003 Cynulliad Cenedlaethol Cymru

http://www.learning.wales.gov.uk/pdfs/c2303-respecting-others-e.pdf
‘Evaluation of Anti-Bullying Policies in Schools in Wales – Final Report’ – Ysgol Gwyddorau Cymdeithasol Caerdydd.

Canolfan Ymgynghorol Addysg:  Bwletin 34, Governors and Bullying, ACE 1990

Mae detholiad o adnoddau i’w cael yn y gwefannau isod, yn ogystal. Mae cysylltau â phob un o’r rhain i’w cael ar wefan http://www.rctednet.net/ Rhondda Cynon Taf:

	www.antibullying.net/ 

	www.anti-bullyingalliance.co.uk

	www.bandapilot.org.uk

	www.bullying.co.uk

	www.childline.org.uk

	www.childline.org.uk/Schools.asp 

	www.childreninwales.gov.uk

	www.kidscape.org.uk

	www.ncb.org.uk

	www.nch.org.uk

	www.nspcc.org.uk

	www.parentlineplus.org.uk/index.php?id=9 

	www.respectingothers.org.uk

	www.stonewallcymru.org.uk 

	www.teachers.tv

	www.teachernet.gov.uk

	www.voicesfromcarecymru.org.uk 


